Nafarroako Parlamentuko Mahaiak, 2016ko apirilaren 18an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Esther Korres Bengoetxea andreak aurkezturiko mozioa, zeinaren bidez Nafarroako Gobernua premiatzen baita KiVa metodoa azter dezan, gure irakaskuntza-sisteman ezarri ahal izateko.

2. Nafarroako Parlamentuko Aldizkari Ofizialean argitara dadin agintzea.

3. Mozioa Osoko Bilkuran izapidetzea, eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

Iruñean, 2016ko apirilaren 18an

Lehendakaria: Ainhoa Aznárez Igarza

MOZIOAREN TESTUA

Esther Korres Bengoetxea, EH Bildu Nafarroa parlamentu-taldeko kideak, Legebiltzarreko Erregelamenduaren 196. artikuluaren eta hurrengoen babesean, honako mozio hau aurkeztu du, Osoko Bilkuran eztabaidatu eta bozkatzeko:

Finlandian bullying eta ciberbullying akosoen kontra ari dira lanean aspaldi. Bertan erabilia izan den eta erabiltzen ari den KiVa metodoa ezagutu dugu. Beste herrialde batzuetan ere inplementatu dute metodo hau eta badirudi oso emaitza onak ematen dituela. Hori gero bakoitzak bere herrialdera egokitu behar du, noski, bere gizarteko ezaugarrietara, hain zuzen ere.

Ebazpen proposamena:

1. Nafarroako Parlamentuak Nafarroako Gobernua premiatzen du KiVa metodoa azter dezan gure herrialdera nola egokitu daitekeen ikuste aldera, beste herrialde batzuetan izan duen arrakasta kontuan izanda.

2. Azterketa egin ondoren, Nafarroako Gobernuak gure irakaskuntza sisteman inplementa dezan metodoa, betiere gure gizarteko ezaugarrietara egokituz.

lruñean, 2016ko apirilaren 12an

Foru parlamentaria: Esther Korres Bengoetxea

